INFORMASJON FRÅ RÅDGIVAR ODD SVENDSEN

Kvar og når ?

Eg har kontor i skolen sitt bibliotekområde. Elevane treng ikkje gjere nokon avtale, men kan kome når dei har behov. Dersom eg er opptatt, finn vi saman eit nytt tidspunkt. 

Dere kan også kontakte resepsjonen og seie frå at dere ynskjer ein avtale.

Eg ynskjer at alle skal respektere skiltet med OPPTATT ved kontordøra mi!
Eg gjer også oppmerksam på at eg som alle dei andre tilsette ved skolen, har teieplikt.

ARBEIDSOPPGÅVENE FOR RÅDGIVAR

Ein skolerådgivar har arbeidsoppgåver innan sosialpedagogisk rådgiving og utdannings- og yrkesrådgiving. Eg vil nedanfor ta for meg desse områda litt nærmare, men understreker alt no at elevane sjølvsagt er velkomne til å snakke om det meste. 
Sosialpedagogisk rådgiving

Sosial rådgiving har med korleis ein elev fungerar saman med sine medelevar og sine lærarar. Det er viktig at alle elevane ved skolen trivst. Når ein elev trivst, får han også eit betre læringsutbytte. Faktorar som kan vere med og øydeleggje for trivselen er for eksempel mobbing, sosial utestenging og kjenslemessige vanskar. Det kan ofte vere nok å bli sett eller å ha nokon å snakke med, og da er kontaktlærar eller rådgivar den rette å gå til. Er det større og alvorlegare problem, kan rådgivar også kontaktast. Han vil da imidlertid vise eleven til andre instansar.
Pedagogisk rådgiving har med korleis ein elev lærer best. Alle elevar er forskjellige, med sine sterke og svake sider. Vi på skolen skal hjelpe alle elevar til å nå sine mål, og vi må derfor prøve å kome eleven i møte og finne den læringsmetoden som passar best for han. I store klassar kan dette vere ei utfordring, men dei tilsette ved skolen gjer alltid sitt beste. Dersom ein elev føler at han ikkje lykkast ved skolen, vil rådgivar forsøke å hjelpe eleven ved for eksempel å kartleggje problemet gjennom ulike testar og samtalar. Om det viser seg at eleven har eit problem, vil rådgivar sende saken vidare til ressursteamet ved skolen. Dette er ei gruppe som vurderar problemet og prøver å finne ressursar ved skolen som kan hjelpe eleven. 
Rådgivar kan også hjelpe elevane med ulike søknadar. Dette kan vere søknad om fritak frå fag, søknad om særskilt tilretteleggjing, kontakt med hjelpemiddelsentralen osv.
Rådgivar kan også hjelpe elevane med å ta kontakt med skolens administrasjon, kontaktlærar eller faglærar. 

Vi vil møte alle problem med respekt og forståing!
Utdannings- og yrkesrådgiving
Dette er eit stort arbeidsfelt som det er vanskeleg å sette seg inn i, både for elev og rådgivar. Eg er derfor avhengig av å få innspel frå elevane på dette området. 
Utdanning er ”vegen fram” til det yrket du ynskjer å arbeide innanfor. For deg som skal inn i vidaregåande opplæring, vil den informasjonen som du finn på m.a. http://www.vilbli.no
vere grunnleggjande. Her vil du finne det meste du treng å vite om vidaregåande opplæring. Dersom det er ord og uttrykk du ikkje skjønner, må du ta kontakt med rådgivar. På denne sida vil du også finne ein test som kanskje kan hjelpe deg til å velje riktig.

Når det gjeld testar, er dette berre ein av fleire informasjonskjelder du har. Den viktigaste er faktisk deg sjølv. Det er DU som er eksperten på kva for evner du har. Du må prøve å tenkje gjennom kva du liker å arbeide med og kva du har lykkast med etter alle åra på skolen. I tillegg kan du nytte deg av testar, høyre på foreldre og vere nysgjerrig på dei moglegheiter som finnes. Dersom det er noko du lurar på, må du ta kontakt med rådgivar. 
Aktuelle testar som kan vere til hjelp finn du på følgjande nettstader:


http://www.vilbli.no

http://www.nav.no

http://www.skoletest.no    

Skoletest er for elevane på studiespesialiserande. Du treng eit brukarnamn og eit passord, men dette kan du få hos rådgivar. 

Dei elevane som alt er i vidaregåandesystemet, har eg laga informasjon for på skolens heimeside.

